
W Gabra tal-gurisprudenza

SENTENZA TAL-QORTI TAL-GUSTIZZJA (1l-Hames Awla)

23 ta’ Mejju 2019*

“Rinviju ghal decizjoni preliminari — Spazju ta’ liberta, sigurta u gustizzja — Politika tal-azil —
Protezzjoni sussidjarja — Direttiva 2011/95/UE — Artikolu 19 — Revoka tal-istatus moghti
mill-protezzjoni sussidjarja — Zball tal-amministrazzjoni li jikkon¢erna li¢-cirkustanzi ta’ fatt”

Fil-Kawza C-720/17,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Verwaltungsgerichtshof (il-Qorti Amministrattiva, 1-Awstrija), permezz ta’ decizjoni tal-
14 ta’ Dicembru 2017, li waslet fil-Qorti tal-Gustizzja fit-28 ta’ Dicembru 2017, fil-proc¢edura
Mohammed Bilali

Vs

Bundesamt fiir Fremdenwesen und Asyl,

IL-QORTI TAL-GUSTIZZJA (Il-Hames Awla),

komposta minn E. Regan, President tal-Awla, C. Lycourgos (Relatur), E. Juhdsz, M. Ilesi¢ u I. Jarukaitis,
Imhallfin,

Avukat Generali: Y. Bot,

Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghal M. Bilali, minn N. Lorenz, Rechtsanwiltin,

— ghall-Gvern Awstrijak, minn G. Hesse, bhala agent,

— ghall-Gvern Ungeriz, minn M. Z. Fehér, G. Kods u G. Tornyai, bhala agenti,
— ghall-Gvern Olandiz, minn M. H. S. Gijzen u M. K. Bulterman, bhala agenti,
— ghall-Gvern Pollakk, minn B. Majczyna, bhala agent,

— ghall-Gvern tar-Renju Unit, minn R. Fadoju, bhala agent, assistita minn D. Blundell, barrister,

* Lingwa tal-kawza: il-Germaniz.

— ghall-Kummissjoni Ewropea, minn M. Condou-Durande u S. Griinheid, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tal-24 ta’ Jannar 2019,

taghti l-prezenti

Sentenza

It-talba  ghal  decizjoni  preliminari  tirrigwarda  l-interpretazzjoni  tal-Artikolu 19
tad-Direttiva 2011/95/UE tal-Parlament Ewropew u tal-Kunsill tat-13 ta’ Dicembru 2011 dwar
standards ghall-kwalifika ta’ ¢ittadini nazzjonali ta’ pajjizi terzi jew persuni minghajr stat bhala
benefi¢jarji ta’ protezzjoni internazzjonali, ghal stat uniformi ghar-refugjati jew ghal persuni eligibbli
ghal protezzjoni sussidjarja, u ghall-kontenut tal-protezzjoni moghtija (GU 2011, L 337, p. 9).

Din it-talba saret fi pro¢edimenti bejn Mohammed Bilali u Bundesamt fiir Fremdenwesen und Asyl
(I-Uffic¢ju Federali ghad-Dritt tal-Barranin u 1-Ligi dwar 1-Azil, 1-Awstrija) dwar ir-revoka tal-istatus
ta’ beneficjarju tal-protezzjoni sussidjarja moghtija lil M. Bilali.

II-kuntest guridiku

Id-dritt internazzjonali

II-Konvenzjoni dwar l-Istatus tar-Refugjati, iffirmata fGeneve fit-28 ta’ Lulju 1951 (Recueil des traités
des Nations unies, vol. 189, p. 137, Nru 2545 (1954)), dahlet fis-sehh fit-22 ta’ April 1954. Hija giet
ikkompletata u emendata mill-Protokoll dwar I-Istatus tar-Refugjati, konkluz fi New York fil-
31 ta’ Jannar 1967, li dahal huwa stess fis-sehh fl-4 ta’ Ottubru 1967 (iktar 'il quddiem il-“Konvenzjoni
ta’ Geneve”).

L-Artikolu 1 ta’ din il-konvenzjoni, wara li jiddefinixxi, b'mod partikolari, fit-Taqsima A, il-kuncett ta’
“refugjat”, jiddikjara, fit-Tagsima C:

“Din il-konvenzjoni ma tibqax tapplika fir-rigward ta’ kull persuna li taqa’ taht id-dispozizzjonijiet
imsemmija fis-Sezzjoni A msemmija iktar il fuq:

Jekk hija b'mod volontarju tkun approfittat ruhha mill-gdid mill-protezzjoni tal-pajjiz ta’ nazzjonalita
taghha; jew

Jekk, wara li tkun tilfet in-nazzjonalita taghha, hija tkun kisbitha mill-gdid b’'mod volontarju; jew

Jekk hija tkun kisbet nazzjonalita gdida u tgawdi mill-protezzjoni tal-pajjiz ta’ nazzjonalita gdida
taghha; jew

Jekk hija tkun irritornat b’'mod volontarju fil-pajjiz li minnu tkun telqet jew fejn tkun baqghet tghix
barra minnu minhabba biza’ ta’ persekuzzjoni; jew

Jekk, minhabba li ¢-¢irkustanzi li bihom hija tkun giet irrikonoxxuta bhala refugjat ikunu waqfu milli

jezistu, hija ma tkunx tista’ tkompli tirrifjuta milli tgawdi mill-protezzjoni tal-pajjiz ta’ nazzjonalita
taghha;

Madankollu, id-dispozizzjonijiet ta’ dan il-paragrafu ma japplikawx ghal kull refugjat imsemmi
fil-paragrafu 1 tat-Tagsima A ta’ dan l-artikolu li jista’ jinvoka, sabiex ikompli jirrifjuta milli japprofitta
mill-protezzjoni tal-pajjiz tac-¢ittadinanza tieghu, ragunijiet imperattivi li jirrizultaw minn
persekuzzjonijiet precedenti.

Fir-rigward ta’ persuna li ma jkollhiex nazzjonalita, jekk, minhabba li ¢-¢irkustanzi li bihom hija tkun
giet irrikonoxxuta bhala refugjat ikunu waqfu milli jezistu, hija tkun tista’ tirritorna fil-pajjiz fejn kellha
r-residenza abitwali taghha;

Madankollu, id-dispozizzjonijiet ta’ dan il-paragrafu mhux ser japplikaw ghal kull refugjat imsemmi
fil-paragrafu 1 tat-Taqsima A ta’ dan l-artikolu li jista’ jinvoka, sabiex jirrifjuta milli jirritorna fil-pajjiz
li fih kellu r-residenza abitwali tieghu, ragunijiet imperattivi li jirrizultaw minn persekuzzjonijiet
precedenti.” [traduzzjoni mhux uffi¢jali]

Id-dritt tal-Unjoni

Id-Direttiva 2011/95
Il-premessi 3, 8, 9, 12 u 39 tad-Direttiva 2011/95 jiddikjaraw:

“(3) II-Kunsill Ewropew fil-laggha specjali tieghu fTampere fil-15 u s-16 ta’ Ottubru 1999 ftiehem li
jahdem sabiex jistabbilixxi Sistema ta’ Azil Komuni Ewropea, ibbazata fuq l-applikazzjoni shiha u
inklussiva tal-Konvenzjoni ta’ Ginevra, tat-28 ta’ Lulju 1951 li Tirrigwarda l-Istatus ta’ Refugjati
(“il-Konvenzjoni ta’ Ginevra”), kif supplimentata mill-Protokoll ta’ New York tal-
31 ta’ Jannar 1967 (“il-Protokoll”), u li b’hekk tafferma l-prin¢ipju ta’ non-refoulement u tizgura
li hadd ma’ jintbaghat lura ghal persekuzzjoni.

[...]

(8) Fil-Patt Ewropew dwar I-Immigrazzjoni u 1-Azil adottat fil-15 u fis-16 ta’ Ottubru 2008, il-Kunsill
Ewropew innota li kien fadal numru konsiderevoli ta’ divergenzi bejn Stat Membru u iehor dwar
l-ghoti ta’ protezzjoni u l-forom li l-protezzjoni tiehu u sejjah ghal inizjattivi godda sabiex
jitkompla l-istabbiliment tas-Sistema ta’ Azil Komuni Ewropea, provduta fil-Programm tal-Aja, u
ghalhekk joffri grad oghla ta’ protezzjoni.

(9) Fil-Programm ta’ Stokkolma, il-Kunsill Ewropew tenna l-impenn tieghu dwar l-ghan li jistabbilixxi
zona komuni ta’ protezzjoni u solidarjeta, ibbazata fuq procedura komuni ta’ azil u status uniformi,
skont 1-Artikolu 78 [TFUE], ghal dawk li inghataw protezzjoni internazzjonali mhux aktar tard
mill-2012.

[...]

(12) L-ghan ewlieni ta’ din id-Direttiva huwa, mill-banda wahda, li jizgura li I-Istati Membri japplikaw
kriterji komuni ghall-identifikazzjoni ta’ persuni genwinament fil-bzonn ta’ protezzjoni
internazzjonali, u, min-naha l-ohra, biex jizgura li livell minimu ta’ benefi¢¢ju huwa disponibbli
ghal dawk il-persuni fl-Istati Membri kollha.

(39) Filwaqt li tigi sodisfatta t-talba tal-programm ta’ Stokkolma ghall-istabbiliment ta’ status uniformi
ghar-refugjati jew ghal persuni eligibbli ghal protezzjoni sussidjarja, u bl-eccezzjoni tad-derogi li
huma mehtiega u gustifikati b’'mod oggettiv, benefi¢jarji ta’ status ta’ protezzjoni sussidjarja

ghandhom jinghataw l-istess drittijiet u benefic¢ji bhal dawk li jgawdu refugjati taht din
id-direttiva, u ghandhom ikunu soggetti ghall-istess kundizzjonijiet ta’ eligibbilta.” [traduzzjoni
mhux uffi¢jali]

L-Artikolu 2 ta’ din id-direttiva jipprovdi:
“Ghall-iskopijiet ta’ din id-Direttiva, ghandhom japplikaw id-definizzjonijiet li gejjin:

(a) ‘protezzjoni internazzjonali’ tfisser l-istatus ta’ refugjat u ta’ protezzjoni sussidjarja kif definit
fpunti (e) u (g);

[...]

(f) ’persuna eligibbli ghal protezzjoni sussidjarja’ tfisser c¢ittadin nazzjonali ta’ pajjiz terz jew persuna
minghajr stat li ma tikkwalifikax bhala refugjat imma rigward min intwerew ragunijiet sostanzjali
sabiex jitwemmen li l-persuna interessata, jekk tirritorna lejn il-pajjiz ta’ origini tieghu jew taghha,
jew fil-kaz ta’ persuna minghajr stat, lejn il-pajjiz ta’ residenza abitwali ta’ qabel taghha, tiffaccja
riskju veru li ssofri dannu serju kif definit fl-Artikolu 15, u li ghaliha I-Artikolu 17(1) u (2) ma
japplikawx, u ma tistax, jew, minhabba fdan ir-riskju, ma tixtieqx tapprofitta ruhha
mill-protezzjoni ta’ dak il-pajjiz;

(g) ‘status ta’ protezzjoni sussidjarja’ ifisser ir-rikonoxximent minn Stat Membru ta’ ¢ittadin nazzjonali
ta’ pajjiz terz jew persuna minghajr stat eligibbli ghal protezzjoni sussidjarja;

(h) ‘applikazzjoni ghal protezzjoni internazzjonali’ tfisser talba maghmula minn ¢ittadin nazzjonali ta’
pajjiz terz jew persuna minghajr stat ghal protezzjoni minn Stat Membru, li tista’ tinftiehem li
tfittex status ta’ refugjat jew stat ta’ protezzjoni sussidjarja, u li ma titlobx esplicitament tip iehor
ta’ protezzjoni, barra mill-iskop ta’ din id-Direttiva, li tista’ ssir applikazzjoni separata ghaliha;

[...]”
Skont 1-Artikolu 3 ta’ din id-direttiva:

“L-Istati Membri jistghu jdahhlu jew jzommu standards aktar favorevoli biex jistabbilixxu min
jikkwalifika bhala refugjat jew bhala persuna eligibbli ghal protezzjoni sussidjarja, u biex jistabbilixxu
l-kontenut ta’ protezzjoni internazzjonali, safejn dawk l-istandards stabbiliti huma kompatibbli ma’ din
id-Direttiva.”

L-Artikolu 14 ta’ din l-istess direttiva, intitolat “Revoka ta’, tmiem ta’ jew ¢ahda ghat-tigdid ta’ status ta’
refugjat”, jipprevedi:

“l. Rigward applikazzjonijiet ghall-protezzjoni internazzjonali ddepozitati wara d-dhul fis-sehh
tad-(Direttiva tal-Kunsill 2004/83/KE tad-29 ta’ April 2004 dwar livelli stabbiliti minimi ghall-kwalifika
u l-istat ta’ ¢ittadini nazzjonali ta’ pajjizi terzi jew persuni minghajr stat bhala refugjati jew bhala
persuni li nkella jehtiegu protezzjoni internazzjonali u I-kontenut tal-protezzjoni moghtija (GU
Edizzjoni Specjali bil-Malti, Kapitolu 19, Vol. 7, p. 96)), 1-Istati Membri ghandhom jirrevokaw, itemmu
jew jirrifijutaw li jgeddu l-istatus ta’ rifugjat ta’ cittadin nazzjonali ta’ pajjiz terz jew persuna minghajr
statmoghti minn korp governattiv, amministrattiv, gudizzjarju jew kwazi-gudizzjarju jekk hija tkun
wagqfet milli tkun refugjat bi gbil mal-Artikolu 11.

2. Minghajr pregudizzju ghad-dmir tar-refugjat bi gbil mal-Artikolu 4(1) li jizvela 1-fatti rilevanti kollha
u jipprovdi d-dokumentazzjoni rilevanti kollha ghad-dispozizzjoni tieghu jew/taghha, l-Istat Membru, li
jkun ta l-istatus ta’ refugjat ghandu, fuq bazi individwali, juri li l-persuna interessata tkun waqfet milli
tkun jew qatt ma kienet refugjat bi gbil mal-paragrafu 1 ta’ dan 1-Artikolu.

3. L-Istati Membri ghandhom jirrevokaw, itemmu jew jirrifjutaw li jgeddu l-istatus ta’ refugjat ta’
persuna li tkun cittadin nazzjonali ta’ pajjiz terz jew persuna minghajr stat jekk, wara li hija tkun
inghatat status ta’ refugjat, jigi stabbilit mill-Istat Membru interessat li:

(a) hija kellha tkun jew hija eskluza milli tkun refugjat bi gbil mal-Artikolu 12;

(b) il-prezentazzjoni qarrieqa ta’ fatti jew l-ommissjoni taghhom, inkluz l-uzu ta’ dokumenti foloz,

4. L-Istati Membri jistghu jirrevokaw, itemmu jew jirrifjutaw li jgeddu l-istatus moghti lil refugjat minn
korp governattiv, amministrattiv, gudizzjarju jew kwazi-gudizzjarju, meta:

(a) ikun hemm bazi ragonevoli sabiex il-persuna titqies bhala periklu ghas-sigurta tal-Istat Membru li
fih hija tkun prezenti;

(b) hija, wara li tkun instabet hatja minn sentenza finali ta’ delitt partikolarment serju, tikostitwixxi
) ) % )
periklu ghall-komunita ta’ dak 1-Istat Membru.

5. F’sitwazzjonijiet deskritti fil-paragrafu 4, 1-Istati Membri jistghu jiddeciedu li ma jaghtux stat lil
refugjat, fejn din id-de¢izjoni ma tkunx ghadha ttiehdet.

6. Persuni li ghalihom japplikaw il-paragrafi 4 jew 5 huma intitolati ghal drittijiet dikjarati jew simili
ghal dawk dikjarati fl-Artikoli 3, 4, 16, 22, 31, 32 u 33 tal-Konvenzjoni ta’ Ginevra safejn huma prezenti
fl-Istat Membru.”

II-Kapitolu V tad-Direttiva 2011/95, intitolat “Kwalifika biex persuna tkun eligibbli ghal protezzjoni
sussidjarja”, fih, b’'mod partikolari, 1-Artikolu 15 taghha intitolat “Dannu serju”, li jipprovdi:

“Dannu serju jikkonsisti minn:
(a) piena kapitali jew ezekuzzjoni; jew
(b) tortura jew trattament inuman jew degradanti jew kastig ta’ applikant fil-pajjiz ta’ origini; jew

(¢) theddida serja u individwali ghal hajja jew ghall-persuna civili minhabba vjolenza indiskriminatorja
f'sitwazzjonijiet ta” konflitt armat internazzjonali jew intern.”

L-Artikolu 16 ta’ din id-direttiva jipprevedi:

“1. Cittadin nazzjonali ta’ pajjiz terz jew persuna minghajr stat ghandha tieqaf milli tkun eligibbli ghal
protezzjoni sussidjarja meta ¢-cirkostanzi li wasslu ghall-ghoti ta’ status ta’ protezzjoni sussidjarja jkunu
wagqfu milli jezistu jew ikunu nbiddlu sat-tali punt li I-protezzjoni ma tkunx ghadha mehtiega.

2. Fl-applikazzjoni ta’ paragrafu 1, l-Istati Membri ghandhom iqisu jekk il-bdil fi¢-¢irkostanzi huwiex

ta’ natura sinifikanti u mhux temporanja li 1-persuna eligibbli ghal protezzjoni sussidjarja m’ghadhiex
tiffac¢ja riskju veru ta’ dannu serju.

3. Il-paragrafu 1 m’ghandux japplika ghal beneficjarju ta’ protezzjoni sussidjarja li jista’ jinvoka
ragunijiet obbligatorji li johorgu minn dannu serju precedenti talli rrifjuta li juza l-protezzjoni
tal-pajjiz ta’ nazzjonalita jew, bhala persuna minghajr stat, tal-pajjiz ta’ residenza abitwali ta’ qabel.”

Skont 1-Artikolu 18 ta’ din id-direttiva:

“L-Istati Membri ghandhom jaghtu status ta’ protezzjoni sussidjarja lil ¢ittadin nazzjonali ta’ pajjiz terz
jew persuna minghajr stat eligibbli ghal protezzjoni sussidjarja bi gbil mal-Kapitoli Il u V.”

L-Artikolu 19 ta’ din l-istess direttiva, intitolat “Revoka u, tmien ta’ jew rifjut ghat-tigdid ta’ status ta’
protezzjoni sussidjarja”, jipprovdi:

“l. Rigward applikazzjonijiet ghal protezzjonijiet internazzjonali depozitati wara d-dhul fis-sehh
tad-Direttiva 2004/83/KE, l-Istati Membri ghandhom jirrevokaw, itemmu jew jirrifjutaw li jgeddu
l-istatus ta’ protezzjoni sussidjarja ta’ cittadin nazzjonali ta’ pajjiz terz jew persuna minghajr stat
moghti minn korp governattiv, amministrattiv, gudizzjarju jew kwazi-gudizzjarju jekk hija tkun wagfet
milli tkun eligibbli ghal protezzjoni sussidjarja bi gbil mal-Artikolu 16.

2. L-Istati Membri jistghu jirrevokaw, itemmu jew jirrifjutaw li jgeddu l-istatus ta’ protezzjoni
sussidjarja ta’ cittadin nazzjonali ta’ pajjiz terz jew persuna minghajr stat moghti minn korp
governattiv, amministrattiv, gudizzjarju jew kwazi-gudizzjarju, jekk wara li hija tkun inghatat status ta’
protezzjoni sussidjarja, hija messha kienet eskluza milli tkun eligibbli ghal protezzjoni sussidjarja bi gbil
mal-Artikolu 17(3).

3. L-Istati Membri ghandhom jirrevokaw, itemmu jew jirrifjutaw illi jgeddu l-istat ta’ protezzjoni
sussidjarja ta’ ¢ittadin nazzjonali ta’ pajjiz terz jew persuna minghajr stat, jekk:

(a) il-persuna, wara li tkun inghatat status ta’ protezzjoni sussidjarja, messha kienet jew hija eskluza
milli tkun eligibbli ghal protezzjoni sussidjarja bi gbil mal-Artikolu 17(1) u (2);

(b) il-misinterpretazzjoni jew it-thollija barra taghha ta’ fatti, inkluz l-uzu ta’ dokumenti foloz, kienu

4. Minghajr pregudizzju ghad-dmir ta¢-cittadin nazzjonali ta’ pajjiz terz jew persuna minghajr stat bi
gbil mal-Artikolu 4(1) li tizvela 1-fatti rilevanti kollha u li tipprovdi d-dokumentazzjoni rilevanti kollha
ghad-dispozizzjoni taghha, 1-Istat Membru, li jkun ta l-istatus ta’ protezzjoni sussidjarja ghandu, fuq
bazi individwali juri li l-persuna interessata tkun waqfet milli tkun jew qatt ma kienet eligibbli ghal
protezzjoni sussidjarja bi gbil ma’ paragrafi 1, 2 u 3 ta’ dan 1-Artikolu.”

Id-Direttiva 2003/109/KE

Id-Direttiva tal-Kunsill 2003/109/KE tal-25 ta’ Novembru 2003 dwar l-istatus ta’ cittadini ta’ pajjizi
terzi li jkunu residenti ghat-tul (GU Edizzjoni Specjali bil-Malti, Kapitolu 19, Vol. 6, p. 272), kif
emendata bid-Direttiva 2011/51/UE tal-Parlament Ewropew u tal-Kunsill tal-11 ta’ Mejju 2011 (GU
2011, L 132, p. 1) (iktar ’il quddiem “id-Direttiva 2003/109”), tipprovdi fl-Artikolu 4(1a):

“L-Istati Membri m’ ghandhomx jaghtu status ta’ resident fit-tul fuq il-bazi ta’ protezzjoni
internazzjonali fil-kaz tar-revoka ta’ protezzjoni internazzjonali, jew it-terminazzjoni jew ic-¢ahda
tat-tigdid taghha, kif stabbilit fl-Artikolu 14(3) u fl-Artikolu 19(3) tad-2004/83/KE.”

14 L-Artikolu 9(3a) tad-Direttiva 2003/109, kif imdahhal mid-Direttiva 2011/51, jipprevedi:

15

16

“L-Istati Membri jistghu jirtiraw l-istatus ta’ residenti fit-tul ta’ ¢ittadin ta’ pajjiz terz fil-kaz tar-revoka
tal-protezzjoni internazzjonali jew tat-terminazzjoni jew cahda tat-tigdid taghha stabbilit
fl-Artikolu 14(3) jew l-Artikolu 19(3) tad-Direttiva 2004/83/KE, jekk dak l-istatus ta’ residenza fit-tul
kien inkiseb fuq il-bazi ta’ protezzjoni internazzjonali.”

Id-dritt Awstrijak

L-Artikolu 8 tal-Bundesgesetz tiber die Gewédhrung von Asyl (il-Ligi Federali dwar l-azil), fil-verzjoni
tieghu applikabbli ghall-fatti fil-kawza principali (iktar ’il quddiem “l-AsylG 2005”), jipprevedi:

“(1) L-istatus tal-benefi¢jarji ta’ protezzjoni sussidjarja ghandu jigi rikonoxxut ghal barrani

1. li pprezenta fl-Awstrija applikazzjoni ghal protezzjoni internazzjonali, meta din it-talba giet
irrifjutata fdak li jikkoncerna 1-ghoti tal-istatus ta’ benefic¢jarju tad-dritt ghall-azil; jew

2. li l-istatus tieghu ta’ benefi¢jarju tad-dritt ghall-azil gie revokat, meta kien hemm refoulement,
mizura ta’ tnehhija fkaz ta’ dhul illegali fit-territorju jew twassil mill-gdid tal-barrani fil-pajjiz ta’
origini tieghu jaghtu lok ghal riskju konkret ta’ ksur tal-Artikolu 2 [tal-Konvenzjoni Ewropea
ghall-Protezzjoni tad-Drittijiet tal-Bniedem u tal-Libertajiet Fundamentali, iffirmata fRuma fl-
4 ta’ Novembru 1950), I-Artikolu 3 ta’ (din il-konvenzjoni) jew il-Protokolli Nru 6 jew Nru 13
(fl-imsemmija konvenzjoni), jew iwassal ghalih, bhala ¢ivili, theddida serja ghal hajtu jew
ghall-persuna tieghu bhala rizultat ta’ vjolenza indiskriminata fil-kuntest ta’ kunflitt intern jew
internazzjonali.

[...]

(6) Jekk il-pajjiz ta’ origini tal-applikant ghall-azil ma jistax jigi ddeterminat, ghandha tigi michuda
l-applikazzjoni ghal protezzjoni internazzjonali fdak 1i jikkonc¢erna l-istatus ta’ benefi¢jarju
tal-protezzjoni sussidjarja. F'dan il-kaz, ghandha tigi adottata decizjoni ta’ ritorn, meta din ma hijiex
illegali abbazi tal-Artikolu 9(1) u (2), [tal-Ligi ta’ Procedura dwar l-Uffic¢ju Federali ghad-dritt
tal-Barranin u d-dritt tal-Azil).

[...]”
L-Artikolu 9 tal-AsylG 2005 jipprovdi li:

“(1) Ghandu jigi rrevokat ex officio permezz ta’ decizjoni, l-istatus ta’ benefi¢jarju tal-protezzjoni
sussidjarja moghti lil barrani meta

1. il-kundizzjonijiet ghall-ghoti tal-istatus ta’ benefi¢jarju tal-protezzjoni sussidjarja (Artikolu 8(1)) ma
gewx jew ma ghadhomx issodisfatti;

[...]”

Il-kawza principali u d-domanda preliminari

Fis-27 ta’ Ottubru 2009, M. Bilali, li huwa persuna minghajr stat, ipprezenta applikazzjoni
ghall-protezzjoni internazzjonali fl-Awstrija. Fil-15 ta’ Marzu 2010, din l-applikazzjoni giet michuda
mill-Bundesaskylamt (I-Uffi¢¢ju Federali ghall-Azil, 1-Awstrija). Fit-8 ta’ April 2010, 1-Asylgerichtshof
(i-Qorti dwar 1-Azil, 1-Awstrija) laqghet ir-rikors ipprezentat kontra dik id-decizjoni ta’ ¢ahda u
rritornat il-kaz ghal ezaminazzjoni gdida.

B’'decizjoni tas-27 ta’ Ottubru 2010, 1-Uffic¢ju Federali tal-Azil cahad l-applikazzjoni ghall-azil ta’ M.
Bilali filwaqt li tah l-istatus ta’ benefi¢jarju ta’ protezzjoni sussidjarja, filwaqt li rrileva li l-identita ta’
M. Bilali ma kinitx giet stabbilita u probabbilment kien ¢ittadin Algerin. Il-benefi¢¢ju tal-protezzjoni
sussidjarja gie rikonoxxut lilu minhabba li bil-qghad gholi, in-nuqqas ta’ infrastruttura u n-nuqqas ta’
sigurta kontinwa fl-Algerija, M. Bilali jista’ jigi espost, fil-kaz ta’ ritorn lejn 1-Algerija, ghal trattament
inuman skont it-tifsira tal-Artikolu 3 tal-Konvenzjoni Ewropea tal-Protezzjoni tad-Drittijiet
tal-Bniedem u tal-Libertajiet Fundamentali, iffirmata fRuma fl-4 ta’ Novembru 1950 (iktar ’il quddiem
il-“KEDB”).

M. Bilali pprezenta rikors quddiem I-Asylgerichtshof (il-Qorti dwar 1-Azil) kontra d-decizjoni li tichad
l-applikazzjoni tieghu ghall-azil. Id-decizjoni dwar 1-ghoti ta’ protezzjoni sussidjarja saret definittiva.

Permezz ta’ sentenza tas-16 ta’ Lulju 2012, 1-Asylgerichtshof (il-Qorti dwar 1-Azil) annullat id-decizjoni
li tichad l-applikazzjoni tar-rikorrent ghall-azil, filwaqt li rrilevat b’'mod partikolari li, fir-rigward
tan-nazzjonalita ta’ dan tal-ahhar, kienu fformulati biss suppozizzjonijiet.

Permezz ta’ decizjoni tal-24 ta’ Ottubru 2012, 1-Uffic¢ju Federali ghall-Azil ¢ahad ghal darba ohra
l-applikazzjoni ghall-azil ipprezentata minn M. Bilali. Barra minn hekk, l-istatus ta’ benefi¢jarju ta’
protezzjoni sussidjarja, li kien inghata lilu fis-27 ta’ Ottubru 2010, gie rrevokat ex officio u l-permess
ta’ residenza temporanju li gie moghti lilu bhala benefic¢jarju ta’ dan l-istatus gie rtirat. Dan 1-Uffic¢ju
cahad ukoll l-applikazzjoni li jinghata status ta’ benefi¢jarju ta’ protezzjoni sussidjarja ghax M. Bilali
huwa cittadin Marokkin u adotta dec¢izjoni ta’ ritorn tieghu li tindika lill-Marokk bhala l-pajjiz ta’
destinazzjoni.

L-Uffi¢¢ju Federali ghall-Azil ikkonstata li 1-kundizzjonijiet ta’ ghoti tal-protezzjoni sussidjarja qatt ma
gew issodisfatti. Mir-risposta moghtija mis-servizz ta’ informazzjoni dwar il-pajjizi ta’ origini, jirrizulta li
s-suppozizzjoni li 1-Algerija kienet il-pajjiz ta’ origini ta’ M. Bilali kienet zbaljata u li dan tal-ahhar seta’
jibbenefika kemm min-nazzjonalita Marokkina kif ukoll minn dik tal-Mawritanja.

Permezz ta’ sentenza tal-21 ta’ Jannar 2016, il-Bundesverwaltungsgericht (il-Qorti Amministrattiva
Federali, 1-Awstrija) cahdet parzjalment ir-rikors ta” M. Bilali kontra d-decizjoni tal-
24 ta’ Ottubru 2012, b’'mod partikolari sa fejn kienet tikkoncerna d-dispozizzjonijiet ta’ dik
id-decizjoni li kienu jirrevokaw l-istatus ta’ benefi¢jarju ta’ protezzjoni sussidjarja moghtija
lir-rikorrent. Madankollu, hija annullat id-dispozizzjonijiet ta’ dik id-Dec¢izjoni li jordnaw ir-ritorn
tar-rikorrent lejn il-Marokk.

Fir-rigward, b'mod partikolari, tan-nazzjonalita ta’ M. Bilali, il-Bundesverwaltungsgericht (il-Qorti
Amministrattiva Federali) ikkonstatat li dan kellu nazzjonalita doppja, Marokkina u Mawritana, u
ddikjarat fdiversi okkazjonijiet li I-familja tieghu kienet torigina mill-Marokk. Madankollu, l-istatus ta’
beneficjarju ta’ protezzjoni sussidjarja nghata lilu b’kunsiderazzjoni tal-fatt li dan origina fl-Algerija,
sabiex, skont dik il-qorti, huwa gust li dak I-istatus ikun gie rrevokat skont I-Artikolu 9(1)
tal-AsylG 2005, moqri flimkien mal-Artikolu 8(1) ta’ dik il-ligi. Din il-qorti kkunsidrat barra minn
hekk li l-irtirar tal-awtorizzazzjoni ghal residenza ghal Zmien definit kien irrizulta mir-revoka
tal-istatus ta’ benefi¢jarju ta’ protezzjoni sussidjarja. Hija kkunsidrat ukoll li ma kienx stabbilit li M.
Bilali kien ser jigi espost fil-Marokk ghal theddid fuq hajtu jew fuq il-persuna tieghu, bhar-ritorn lejn
il-fruntiera, imur kontra I-Artikolu 3 tal-KEDB.

8 ECLIL:EU:C:2019:448



25

26

27

28

29

30

SENTENZA TAT-23.5.2019 — Kawza C-720/17
BiLALL

M. Bilali pprezenta appell ghal “Revizjoni” minn din id-decizjoni quddiem il-qorti tar-rinviju.

Dik il-qorti l-ewwel tirrileva li l-istatus ta’ benefic¢jarju ta’ protezzjoni sussidjarja nghata lil M. Bilali
permezz ta’ decizjoni tal-Uffic¢ju Federali dwar 1-Azil datata s-27 ta’ Ottubru 2010, fuq il-bazi li huwa
kien ¢ittadin Algerin. Hija tippreciza li dik id-decizjoni saret finali, izda li, bid-decizjoni taghha tat-
24 ta’ Ottubru 2012, dak l-uffi¢¢ju rrevoka l-istatus moghti bil-protezzjoni sussidjarja lil M. Bilali
minhabba 1-fatti, li kienu dehru matul ir-ricerka mwettqa wara li nghata dak l-istatus. Skont il-qorti
tar-rinviju, ma hemm l-ebda prova li d-dewmien fil-gbir tal-informazzjoni kien attribwibbli lil M.
Bilali. Ghall-kuntrarju, dan tal-ahhar indika kemm-il darba li ma kellux nazzjonalita Algerina u li kien
persuna minghajr stat. Il-qorti tar-rinviju tirrileva wkoll li s-sentenza suggetta ghal appell quddiemha
ma turix li “¢-cirkostanzi legalment rilevanti” inbidlu mill-ghoti lil M. Bilali tal-istatus ta’ benefi¢jarju
ta’ protezzjoni sussidjarja.

Fdan ir-rigward, il-qorti tar-rinviju tindika li l-Bundesverwaltungsgericht (il-Qorti Amministrattiva
Federali) ibbazat ruhha fuq I-Artikolu 9(1)(1) tal-AsylG 2005, li skontu ghandu jigi rrevokat ex officio
l-istatus ta’ beneficjarju tal- protezzjoni sussidjarja moghti lil persuna barranija meta 1-kundizzjonijiet
ghall-ghoti ta’ dan l-istatus ma jigux issodisfatti jew ma jibqghux jigu ssodisfatti. Skont il-qorti
tar-rinviju, din hija l-ewwel alternattiva prevista f'dik id-dispozizzjoni li hija applikabbli ghall-kaz
pendenti quddiembha, jigifieri dik li fiha 1-kundizzjonijiet tal-ghoti kienu nieqsa fid-data tad-decizjoni
tal-ghoti. Dik il-qorti tesponi li, meta l-awtorita kompetenti ghandha l-intenzjoni li tirrevoka dak
l-istatus ex officio skont dik l-ewwel alternattiva, dik id-dispozizzjoni ma taghmel l-ebda distinzjoni
skont jekk il-kundizzjonijiet ghall-ghoti taghha kinux nieqsa minhabba li l-applikant ma setax jigi
protett jew minhabba li ma kienx mehtieg li jigi protett. Dik id-dispozizzjoni ma fihiex lanqas
limitazzjoni li l-akkwist frawdolenti biss tal-istatus jista’ jcahhad id-decizjoni ta’ ghoti ta’ kwalunkwe
awtorita legali. Ghalhekk, zball sempli¢i mill-awtoritajiet jaqa” wkoll fl-ambitu ta’ din id-dispozizzjoni.

Madankollu, dik il-qorti tenfasizza wkoll 1li 1-Artikolu 19(3)(b) tad-Direttiva 2011/95 ma jkoprix
l-ipotezi ta’ revoka tal-istatus moghti bil-protezzjoni sussidjarja semplicement minhabba li nkisbet
informazzjoni gdida mill-awtoritajiet. Jista’ jsegwi li dan l-istatus ma jistax jigi revokat, fil-kaz ta’
cirkustanzi fattwali li ma nbidlux, u minkejja l-izball tal-awtoritajiet dwar l-ezistenza ta’ kwalunkwe
wiehed mill-elementi fattwali li jiggustifikaw I-ghoti tal-istatus, fejn il-benefi¢jarju ma jkunx
responsabbli ghal kwalunkwe agir msemmi f'dik id-dispozizzjoni.

Madankollu, din l-istess qorti tirrileva li 1-Artikolu 19(1) tad-Direttiva 2011/95 jipprevedi li 1-Istati
Membri jirrevokaw, itemmu jew jirrifijutaw li jgeddu l-istatus moghti bil-protezzjoni sussidjarja meta
l-persuna kkoncernata tkun waqfet milli tkun persuna li tista’ tibbenefika skont 1-Artikolu 16 ta’ dik
id-direttiva, jigifieri meta c-c¢irkostanzi li kienu jiggustifikaw 1-ghoti ta’ din il-protezzjoni ma jibqghux
jezistu. Skont il-qorti tar-rinviju, tali kliem jistghu jigu interpretati li jfissru li dawn huma ¢-cirkostanzi
li kienu maghrufa meta nghata l-istatus, sabiex il-bidla fil-konjizzjoni tal-awtoritajiet kompetenti
twassal ukoll ghall-estinzjoni tal-istatus moghti bil-protezzjoni sussidjarja.

Fdawn ic-cirkustanzi, il-Verwaltungsgerichtshof (il-Qorti Amministrattiva, I-Awstrija) iddecidiet li
tissospendi l-proceduri u li taghmel lill-Qorti tal-Gustizzja s-segwenti domanda preliminari:

“Id-dispozizzjonijiet tad-dritt tal-Unjoni, b’'mod partikolari 1-Artikolu 19(3) tad-Direttiva 2011/95]...],
jipprekludu dispozizzjoni nazzjonali ta’ Stat Membru, dwar il-possibbilta li jigi rrevokat l-istatus ta’
beneficjarju tal-protezzjoni sussidjarja, li tipprovdi li l-istatus ta’ beneficjarju tal-protezzjoni sussidjarja
jista’ jigi rrevokat minghajr ma ¢-cirkustanzi fattwali stess li mmotivaw 1-ghoti tal-istatus ikunu nbidlu,
izda jkun biss l-istat tal-gharfien tal-awtoritajiet fir-rigward ta’ dawn i¢-cirkustanzi fattwali li jkun
inbidel u li, fdan ir-rigward, la alterazzjonijiet u lanqas ommissjonijiet ta’ fatti min-naha ta¢-cittadin
tal-pajjiz terz jew tal-persuna minghajr Stat ma kellhom rwol determinanti fid-de¢izjoni li jinghata
l-istatus ikkonferit mill-protezzjoni sussidjarja?”

Fuq id-domanda preliminari

Permezz tal-mistoqsija taghha, il-qorti nazzjonali titlob, essenzjalment, jekk Il-Artikolu 19
tad-Direttiva 2011/95 ghandux jigi interpretat fis-sens li jipprekludi lil Stat Membru milli jirtira
l-istatus ta’ protezzjoni sussidjarja meta din tkun tat dak l-istatus minghajr ma jkunu ssodisfatti
l-kundizzjonijiet ghal dan l-ghoti, abbazi ta’ fatti li sussegwentement gew zvelati li huma zbaljati, u
ghalkemm il-persuna kkoncernata ma tistax tigi kkritikata li qieghda tqarraq b’dak l-Istat Membru fdik
l-okkazjoni.

Bhala punt preliminari, ghandu jigi rrilevat li, fil-kawza princ¢ipali, id-decizjoni li tirrevoka l-istatus ta’
benefi¢jarju ta’ protezzjoni sussidjarja ttiehdet fl-24 ta’ Ottubru 2012, filwaqt li, skont 1-Artikolu 39
tad-Direttiva 2011/95, l-iskadenza tat-terminu ghat-traspozizzjoni tal-Artikolu 19 ta’ dik id-direttiva
hija ffissata ghall-21 ta’ Dicembru 2013.

Madankollu, skont gurisprudenza stabbilita tal-Qorti  tal-Gustizzja, id-domandi rigward
l-interpretazzjoni tad-dritt tal-Unjoni maghmula mill-qorti nazzjonali jibbenefikaw minn prezunzjoni
ta’ rilevanza. 11-Qorti tal-Gustizzja tista’ biss tirrifjuta li tiddeciedi fuq talba ghal de¢izjoni preliminari
mressqa minn qorti nazzjonali jekk ikun jidher b’'mod manifest li l-interpretazzjoni tad-dritt tal-Unjoni
mitluba ma ghandha ebda relazzjoni mar-realta jew mas-suggett tat-tilwima fil-kawza principali, meta
l-problema tkun ta’ natura ipotetika jew ukoll meta 1-Qorti tal-Gustizzja ma jkollhiex il-punti ta’ fatt u
ta’ ligi necessarji sabiex tirrispondi b’'mod utli ghad-domandi li jkunu sarulha (sentenza tat-
28 ta’ Marzu 2019, Idi, C-101/18, EU:C:2019:267, punt 28 u l-gurisprudenza c¢¢itata).

Madankollu, fdan il-kaz, il-qorti tar-rinviju hija adita b’appell ghar-revizjoni kontra s-sentenza
tal-Bundesverwaltungsgericht (il-Qorti Amministrattiva Federali), fil-21 ta’ Jannar 2016, li cahdet
l-appell ipprezentat kontra d-decizjoni li jigi revokat l-istatus ta’ beneficjarju tal-protezzjoni sussidjarja,
tal-24 ta’ Ottubru 2012. Fdawn ic-¢irkustanzi, ma huwiex ¢ar li l-interpretazzjoni tal-Artikolu 19
tad-Direttiva 2011/95 ma tipprezenta l-ebda rabta mat-tilwima pendenti quddiem il-qorti tar-rinviju.

Taht il-beneficcju ta’ din il-precizjoni, ghandu jigi enfasizzat, l-ewwel nett, li peress li
d-Direttiva 2011/95 giet adottata abbazi ta’, b'mod partikolari, 1-Artikolu 78(2)(b) TFUE, hija mahsuba,
fost 1-ohrajn, li tistabbilixxi sistema uniformi ta’ protezzjoni sussidjarja (ara, fdan is-sens, is-sentenza
tal-25 ta’ Lulju 2018, Alheto, C-585/16, EU:C:2018:584, punt 88). Mill-premessa 12 ta’ dik id-direttiva
jirrizulta li wiehed mill-ghanijiet ewlenin taghha huwa li tizgura li 1-Istati Membri kollha japplikaw
kriterji komuni ghall-identifikazzjoni ta’ persuni genwinament fil-bzonn ta’ protezzjoni internazzjonali
(sentenzi tat-13 ta’ Settembru 2018, Ahmed, C-369/17, EU:C:2018:713, punt 37, kif ukoll tal-
14 ta’ Mejju 2019, M et, (Revoka tal-istatus ta’ refugjat), C-391/16, C-77/17 u C-78/17, EU:C:2019:403,
punt 79).

Fdak ir-rigward, mill-Artikolu 18 tad-Direttiva 2011/95 jirrizulta, moqri flimkien mad-definizzjoni
tat-termini “persuna eligibbli ghal protezzjoni sussidjarja” fl-Artikolu 2(f) tieghu, u t-termini “status ta’
protezzjoni sussidjarja” fl-Artikolu 2(g) tieghu, li l-istatus ta’ protezzjoni sussidjarja msemmi fdik
id-Direttiva ghandu, fil-princ¢ipju, jinghata lil kwalunkwe cittadin ta’ pajjiz terz jew persuna apolida li,
fil-kaz ta’ ritorn lejn il-pajjiz ta’ origini jew residenza abitwali tieghu jew taghha, ikun friskju reali li
jsofri dannu serju skont it-tifsira tal-Artikolu 15 ta’ dik id-Direttiva (ara, fdan is-sens, is-sentenza tal-
4 ta’ Ottubru 2018, Ahmedbekova, C-652/16, EU:C:2018:801, punt 47).

Min-naha l-ohra, id-Direttiva 2011/95 ma tipprevedix li jinghata status ta’ protezzjoni sussidjarja lil
cittadini ta’ pajjizi terzi jew lil persuni minghajr stat ghajr dawk imsemmija fil-punt precedenti ta’ din
is-sentenza (ara, fdan is-sens, is-sentenza tal-4 ta’ Ottubru 2018, Ahmedbekova, C-652/16,
EU:C:2018:801, punt 48).

Madankollu, mid-de¢izjoni tar-rinviju jirrizulta li l-awtorita kompetenti Awstrijaka, li ezaminat
l-applikazzjoni ghall-protezzjoni internazzjonali pprezentata mir-rikorrent fil-kawza principali, wettqet
zball meta ddeterminat in-nazzjonalita prezunta ta’ dan tal-ahhar. Minn dik id-decizjoni jirrizulta
wkoll li qatt ma gie espost, fil-kaz ta’ referenza lura lejn il-pajjiz tal-origini jew il-pajjiz ta’ residenza
abitwali tieghu, ghal riskju reali li jsofri dannu serju skont it-tifsira tal-Artikolu 15 ta’ dik id-direttiva.

Barra minn hekk, ghalkemm I-Artikolu 3 ta’ din id-direttiva jippermetti lill-Istati Membri jintroducu
jew izommu kriterji iktar favorevoli ghall-ghoti ta’ protezzjoni sussidjarja, l-ebda legizlazzjoni
nazzjonali ta’ din in-natura ma giet riferuta mill-qorti tar-rinviju.

L-Artikolu 19 tad-Direttiva 2011/95 jistipula l-kazijiet li fihom 1-Istati Membri jistghu jew ghandhom
jirrevokaw, itemmu jew jirrifjutaw li jgeddu l-istatus ta’ benefic¢jarju ta’ protezzjoni sussidjarja.

Fdan il-kuntest, ghandu jigi rrilevat, fit-tieni lok, kif tindika 1-qorti tar-rinviju, li 1-Artikolu 19(3)(b) ta’
dik id-direttiva jipprovdi ghat-telf ta’ status moghti bil-protezzjoni sussidjarja biss jekk il-persuna
kkoncernata tkun ghamlet uzu ta’ alterazzjonijiet jew ommissjonijiet li kellhom rwol determinanti
fid-decizjoni tal-ghoti ta’ dan l-istatus. Barra minn hekk, l-ebda dispozizzjoni ohra ta’ dik id-Direttiva
ma tipprovdi espressament li dak l-istatus ghandu jew jista’ jigi rtirat meta, bhal fil-kawza inkwistjoni
fil-kawza princ¢ipali, id-de¢izjoni li jinghata l-istatus tkun ittiehdet abbazi ta’ elementi zbaljati minghajr
tibdil jew ommissjonijiet min-naha tal-persuna kkoncernata.

Madankollu, ghandu jigi kkonstatat, fit-tielet post, li 1-Artikolu 19 tad-Direttiva 2011/95 ma jeskludix
espressament li l-istatus ta’ benefi¢jarju ta’ protezzjoni sussidjarja jista’ jintilef jekk l-Istat Membru
ospitanti jirrealizza li jkun ta dan l-istatus fuq il-bazi ta’ data zbaljata li ma tistax tigi attribwita
lill-persuna kkoncernata.

Huwa ghalhekk mehtieg li jigi ezaminat jekk, fid-dawl tal-ghan u t-tqassim generali
tad-Direttiva 2011/95, wahda mir-ragunijiet l-ohra ghat-telf tal-istatus moghti bil-protezzjoni
sussidjarja, kif elenkata fl-Artikolu 19 tad-Direttiva 2011/95, hijiex mahsuba biex tapplika ghal tali
sitwazzjoni.

Fdan ir-rigward, ghandu jigi rrilevat, l-ewwel nett, li 1-Qorti tal-Gustizzja digd ddecidiet li hija kontra
l-istruttura generali u I-ghanijiet tad-Direttiva 2011/95 li tibbenefika l-ghoti tal-istatus, li hija
tipprevedi lil cittadini ta’ pajjizi terzi li jinsabu f’sitwazzjonijiet li ma jkollhom ebda rabta mal-logika
tal-protezzjoni internazzjonali (ara, fdan is-sens, is-sentenza tat-18 ta’ Dicembru 2014, M’Bodj,
C-542/13, EU:C:2014:2452, punt 44). Madankollu, is-sitwazzjoni ta’ persuna li kisbet l-istatus moghti
bil-protezzjoni sussidjarja fuq il-bazi ta’ data zbaljata minghajr ma qatt issodisfat il-kundizzjonijiet
ghall-kisba taghha ma ghandha l-ebda rabta mal-logika tal-protezzjoni internazzjonali.

It-telf tal-istatus bil-protezzjoni sussidjarja ftali cirkostanzi huwa konsegwentement konformi
mal-iskop u l-istruttura generali tad-Direttiva 2011/95, u b'mod partikolari 1-Artikolu 18 taghha, li
jipprevedi l-ghoti tal-istatus moghti bil-protezzjoni sussidjarja biss lil persuni li jissodisfaw dawk
il-kundizzjonijiet. Ghalkemm I-Istat Membru kkonc¢ernat ma setax legalment jaghti dan l-istatus,
ghandu, iktar u iktar, ikun obbligat li jirtirah meta l-izball tieghu jinstab (ara, b’analogija, is-sentenza
tal-24 ta’ Gunju 2015, H. T., C-373/13, EU:C:2015:413, punt 49).

Ghandu jigi enfasizzat, it-tieni nett, li I-Artikolu 19(1) tad-Direttiva 2011/95 jipprevedi li, fir-rigward
tal-applikazzjonijiet ghall-protezzjoni internazzjonali pprezentati, bhal fil-kawza principali, wara d-dhul
fis-sehh tad-Direttiva 2004/83, 1-Istati Membri ghandhom jirrevokaw, itemmu jew jirrifjutaw li jgeddu
l-istatus moghti bil-protezzjoni sussidjarja, fejn i¢-cittadin ta’ pajjiz terz jew il-persuna minghajr stat
ma tkunx ghadha persuna eligibbli ghal protezzjoni sussidjarja bis-sahha tal-Artikolu 16
tad-Direttiva 2011/95.

Skont dan l-Artikolu 16(1), ¢ittadin ta’ pajjiz terz jew persuna minghajr stat ghandha tieqaf,
fil-principju, milli tkun eligibbli ghal protezzjoni sussidjarja meta ¢-¢irkostanzi li ggustifikaw 1-ghoti ta’
din il-protezzjoni jkunu waqfu milli jezistu jew ikunu nbidlu sat-tali punt li din il-protezzjoni ma tkunx
ghadha mehtiega. Tali bidla fi¢-cirkustanzi ghandha tkun, skont il-paragrafu 2 tal-imsemmi artikolu,
kbira bizzejjed u definittiva sabiex il-persuna kkonc¢ernata ma tibqax tipprezenta riskju reali li ssofri
danni serji, fis-sens tal-Artikolu 15 tal-imsemmija direttiva.

Isegwi ghalhekk mill-kliem stess tal-Artikolu 19(1) tad-Direttiva 2011/95 li hemm rabta kawzali bejn
il-bidla fic-cirkustanzi, imsemmija fl-Artikolu 16 ta’ dik id-direttiva, u l-fatt li huwa impossibbli
ghall-persuna kkoncernata li zzomm l-istatus taghha bhala benefi¢jarja tal-protezzjoni sussidjarja, il-
biza’ originali taghha li ssofri danni serji, skont it-tifsira tal-Artikolu 15 tal-imsemmija direttiva, li ma
tidhirx iktar fondata (ara, b’analogija, is-sentenza tat-2 ta’ Marzu 2010, Saladouin Abdulla et,
C-175/08, C-176/08, C-178/08 u C-179/08, EU:C:2010:105, punt 66).

Issa, ghalkemm bidla simili tirrizulta, b'mod generali, minn bidla fi¢-cirkostanzi fattwali fil-pajjiz terz,
peress li din il-bidla rrimedjat ghall-kawzi li wasslu ghall-ghoti ta’ status ta’ beneficjarju tal-protezzjoni
sussidjarja, xorta jibqa’ I-fatt li, minn naha wahda, 1-Artikolu 16 tad-Direttiva 2011/95 ma jipprevedix
espressament li l-kamp ta’ applikazzjoni tieghu huwa limitat ghal tali kaz u li, min-naha l-ohra, bidla
fl-istat tal-konjizzjoni tal-Istat Membru ospitanti dwar is-sitwazzjoni personali tal-persuna kkoncernata
tista’, bl-istess mod, tirrizulta fil-biza’ originali li din tal-ahhar tista’ ssofri danni serji, skont it-tifsira
tal-Artikolu 15 ta’ dik id-direttiva, ma jibqax jidher fondat, fid-dawl tal-informazzjoni 1-gdida
fil-pussess ta’ dak 1-Istat Membru.

Madankollu, kif ukoll sa fejn ghandha x’tagsam l-informazzjoni 1-gdida disponibbli ghall-Istat Membru
ospitanti, timplika bidla fl-istat ta’ konjizzjoni taghha li huwa kbir u definittiv bizzejjed dwar jekk
il-persuna kkoncernata tissodisfax il-kundizzjonijiet ghall-ghoti tal-istatus moghti bil-protezzjoni
sussidjarja.

Ghaldagstant, mill-qari kombinat tal-Artikoli 16 u 19(1) tad-Direttiva 2011/95, jirrizulta li fid-dawl
tal-istruttura generali u l-iskop taghha, li, meta l-Istat Membru ospitanti jkollu informazzjoni gdida li
turi li, kuntrarjament ghall-evalwazzjoni inizjali tas-sitwazzjoni ta’ ¢ittadin ta’ pajjiz terz jew persuna
minghajr stat li ghalih tkun tat protezzjoni sussidjarja, abbazi ta’ elementi zbaljati, dik il-persuna qatt
ma kienet friskju ta’ danni serji, skont it-tifsira tal-Artikolu 15 ta’ dik id-direttiva, dak 1-Istat Membru
ghandu jikkonkludi li ¢-¢irkostanzi li wasslu ghall-ghoti tal-istatus moghti bil-protezzjoni sussidjarja
evolvew b’tali mod li z-zamma ta’ dak l-istatus ma ghadhiex gustifikata.

Fdan ir-rigward, il-fatt li l-izball imwettaq mill-Istat Membru ospitanti fl-ghoti ta’ dan l-istatus ma
huwiex attribwibbli lill-persuna kkoncernata, ma jistax ibiddel il-konstatazzjoni li din tal-ahhar,
fir-realta, qatt ma kienet “persuna eligibbli ghal protezzjoni sussidjarja” skont it-tifsira tal-Artikolu 2(f)
tad-Direttiva 2011/95 u ghalhekk qatt ma ssodisfat il-kundizzjonijiet li jiggustifikaw 1-ghoti tal-istatus
moghti bil-protezzjoni sussidjarja fis-sens tal-Artikolu 2(g) ta’ dik id-direttiva.

Fir-raba’ lok, ghandu jigi enfasizzat li tali interpretazzjoni hija kkorroborata minn qari
tad-Direttiva 2011/95 fid-dawl tal-Konvenzjoni ta’ Geneve.

F’dak ir-rigward, mill-Artikolu 78(1) TFUE jirrizulta li I-politika komuni li I-Unjoni qieghda tizviluppa
fil-qasam tal-azil, tal-protezzjoni sussidjarja u tal-protezzjoni temporanja trid tkun fkonformita
mal-Konvenzjoni ta’ Genéve (sentenza tat-13 ta’ Settembru 2018, Ahmed, C-369/17, EU:C:2018:713,
punt 37). Barra minn hekk, mill-premessa 3 tad-Direttiva 2011/95 jirrizulta li, billi ispira ruhu
mill-konkluzjonijiet tal-Kunsill Ewropew ta’ Tampere, il-legizlatur tal-Unjoni ried jaghmel mod li
s-sistema ta’ azil Ewropew li din id-direttiva tikkontribwixxi li tistabbilixxi tkun ibbazata fuq
l-applikazzjoni shiha u globali tal-Konvenzjoni ta’ Geneve (sentenza tal-1 ta’ Marzu 2016, Alo u Osso,
C-443/14 u C-444/14, EU:C:2016:127, punt 30).

Dawn il-kunsiderazzjonijiet huma, fil-princ¢ipju, rilevanti biss fdak li ghandu x’jagsam
mal-kundizzjonijiet ghall-ghoti tal-istatus ta’ refugjat u l-kontenut ta’ dan tal-ahhar, sakemm is-sistema
prevista mill-Konvenzjoni ta’ Geneéve tapplika biss ghar-refugjati u mhux ghall-beneficjarji tal-istatus
moghti bil-protezzjoni sussidjarja. Madankollu, il-premessi 8, 9 u 39 tad-Direttiva 2011/95 jindikaw li
l-legizlatur tal-Unjoni xtaq, b’risposta ghall-istedina tal-programm ta’ Stokkolma, jistabbilixxi status
uniformi ghall-benefi¢jarji kollha ta’ protezzjoni internazzjonali u li konsegwentement ghazel li jaghti
lill-benefi¢jarji tal-istatus moghti bil-protezzjoni sussidjarja l-istess drittijiet u vantaggi bhal dawk li
minnhom igawdu l-beneficjarji tal-istatus ta’ refugjat, hlief fil-kaz ta’ derogi necessarji u oggettivament
iggustifikati (ara, fdan is-sens, is-sentenza tal-1 ta’ Marzu 2016, Alo u Osso, C-443/14 u C-444/14,
EU:C:2016:127, punti 31 kif ukoll 32).

Barra minn hekk, ghandu jigi rrilevat li l-legizlatur tal-Unjoni ispira ruhu mir-regoli applikabbli
ghar-refugjati biex jiddefinixxi l-kawzi ta’ telf tal-istatus moghti bil-protezzjoni sussidjarja. Fil-fatt,
il-formulazzjoni u l-istruttura tal-Artikolu 19 tad-Direttiva 2011/95 dwar it-telf tal-istatus ta’
beneficjarju ta’ protezzjoni sussidjarja ghandhom similaritajiet mal-Artikolu 14 ta’ dik id-direttiva dwar
it-telf tal-istatus ta’ refugjat, li huwa ispirat mill-Artikolu 1, Tagsima C, tal-Konvenzjoni ta’ Geneve.

Minn dan isegwi li r-rekwiziti li jirrizultaw mill-Konvenzjoni ta’ Genéve jridu jitgiesu ghall-finijiet
tal-interpretazzjoni tal-Artikolu 19 tad-Direttiva 2011/95. F'dan il-kuntest, id-dokumenti mahruga
mill-Kummissarju Gholi tan-Nazzjonijiet Uniti ghar-Refugjati (UNHCR) huma ta’ rilevanza partikolari
ghar-rwol moghti lill-UNHCR mill-Konvenzjoni ta’ Geneéve (ara, fdan is-sens, is-sentenza tat-
30 ta’ Mejju 2013, Halaf, C-528/11, EU:C:2013:342, punt 44).

Madankollu, ghalkemm l-ebda dispozizzjoni tal-Konvenzjoni ma tipprovdi specifikament ghat-telf
tal-istatus ta’ refugjat fejn sussegwentement jidher li dan l-istatus qatt ma kien inghata, I-UNHCR
madankollu jqis li, fkaz bhal dan, id-decizjoni li taghti l-istatus ta’ refugjat ghandha, fil-principju, tigi
annullata (Gwida ghall-proceduri u l-kriterji ghad-determinazzjoni tal-istatus ta’ refugjat fir-rigward
tal-Konvenzjoni tal-1951 u tal-Protokoll tal-1967 dwar l-istatus tar-refugjati, 1992, punt 117).

Ghandu jinghad ukoll, il-hames nett, li t-telf tal-istatus ta’ protezzjoni sussidjarja skont 1-Artikolu 19(1)
tad-Direttiva 2011/95 ma jimplikax tehid ta’ pozizzjoni dwar il-kwistjoni distinta jekk il-persuna
kkoncernata titlifx kull dritt ta’ residenza fl-Istat Membru kkoncernat u tistax titkecc¢a lejn il-pajjiz ta’
origini taghha (ara, b’analogija, is-sentenza tad-9 ta’ Novembru 2010, B u D, C-57/09 u C-101/09,
EU:C:2010:661, punt 110).

Fdan ir-rigward, ghandu jigi rrilevat b’'mod partikolari, minn naha, li, kuntrarjament ghat-telf tal-istatus
moghti bil-protezzjoni sussidjarja skont 1-Artikolu 19(3)(b) tad-Direttiva 2011/95, it-telf ta’ dak l-istatus
skont l-Artikolu 19(1) ta’ din id-direttiva ma jaqax la fil-kazijiet li fihom Il-Istati Membri ghandhom
jirrifjutaw, skont l-Artikolu 4(la) tad-Direttiva 2003/109, li taghti l-istatus ta’ residenti ghat-tul lil
beneficjarji tal-protezzjoni internazzjonali, u lanqas ghal kazijiet li fihom, bis-sahha tal-Artikolu 9(3a)
tad-Direttiva 2003/109, 1-Istati Membri jistghu jirtiraw lill-imsemmija benefi¢jarji l-istatus ta’ residenti
ghat-tul.

Min-naha l-ohra, mill-Artikolu 2(h), in fine, tad-Direttiva 2011/95 jirrizulta li din ma tipprekludix li
persuna titlob li tkun protetta fil-kuntest ta’ “tip iehor ta’ protezzjoni” li ma jaqax fil-kamp ta’
applikazzjoni taghha. Din id-direttiva tirrikonoxxi b’hekk li 1-Istati Membri ospitanti jistghu jaghtu,
fkonformita mal-ligi nazzjonali taghhom, protezzjoni nazzjonali li tkun akkumpanjata minn drittijiet li
jippermettu lil persuni li ma jibbenefikawx mill-istatus ta’ benefi¢jarju tal-protezzjoni sussidjarja li
jirrisjedu fit-territorju tal-Istat Membru kkonc¢ernat. Madankollu, I-ghoti ta’ tali status ta’ protezzjoni
nazzjonali minn Stat Membru ma jaqax fil-kamp ta’ applikazzjoni tieghu (ara, fdan is-sens, is-sentenza
tad-9 ta’ Novembru 2010, B u D, C-57/09 u C-101/09, EU:C:2010:661, punti 116 sa 118).

Ghandu jinghad ukoll li, fl-okkazjoni tal-evalwazzjonijiet li ser jerga’ jwettaq skont il-proceduri evokati
fil-punti 60 u 61 ta’ din is-sentenza, l-Istat Membru kkoncernat ghandu jirrispetta, b’'mod partikolari,
id-dritt fundamentali ghar-rispett tal-hajja privata u tal-familja tal-persuna kkoncernata, li huwa
garantit, fil-kamp ta’ applikazzjoni rispettiv taghhom, mill-Artikolu 7 tal-Karta tad-Drittijiet
Fundamentali tal-Unjoni Ewropea u mill-Artikolu 8 tal-KEDB.

Jikkostitwixxi ¢irkostanza rilevanti fdan ir-rigward il-fatt li, kuntrarjament ghall-ipotezi msemmija
fl-Artikolu 19(3) tad-Direttiva 2011/95, il-persuna li l-istatus taghha bhala beneficjarja ta’ protezzjoni
sussidjarja jkun tnehha abbazi tal-Artikolu 19(1) ta’ dik id-direttiva, moqri flimkien mal-Artikolu 16
tieghu, intenzjonalment ma giex imqarraq mill-awtorita nazzjonali kompetenti meta tat dak l-istatus.

Barra minn hekk, mill-punti 60 u 63 ta’ din is-sentenza jirrizulta li l-interpretazzjoni tal-Artikolu 19(1)
tad-Direttiva 2011/95, moqri flimkien mal-Artikolu 16 taghha, mizmum fil-punt 51 ta’ din is-sentenza,
huwa minghajr pregudizzju ghall-effett utli tal-Artikolu 19(3)(b) tad-Direttiva 2011/95.

Minn dak li ntqal qabel ghandha tinghata risposta ghad-domanda maghmula li I-Artikolu 19(1)
tad-Direttiva 2011/95, moqri flimkien mal-Artikolu 16 taghha, ghandu jigi interpretat fis-sens li Stat
Membru ghandu jirrevoka l-istatus moghti bil-protezzjoni sussidjarja meta jkun nghata dan l-istatus
minghajr ma l-kundizzjonijiet ghal dan l-ghoti jkunu ssodisfatti, abbazi ta’ fatti li sussegwentement
gew irrivelati li huma zbaljati, u ghalkemm il-persuna kkoncernata ma tistax tigi kkritikata li qieghda
tqarraq b’dak 1-Istat Membru f'dik 1-okkazjoni.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Il-FHames Awla) taqta’ u tiddeciedi:

I-Artikolu 19(1) tad-Direttiva 2011/95/UE tal-Parlament Ewropew u tal-Kunsill tat-
13 ta’ Dicembru 2011 dwar standards ghall-kwalifika ta’ cittadini nazzjonali ta’ pajjizi terzi jew
persuni minghajr stat bhala benefic¢jarji ta’ protezzjoni internazzjonali, ghal stat uniformi
ghar-refugjati jew ghal persuni eligibbli ghal protezzjoni sussidjarja, u ghall-kontenut
tal-protezzjoni moghtija, moqri flimkien mal-Artikolu 16 taghha, ghandu jigi interpretat fis-sens
li Stat Membru ghandu jirrevoka l-istatus moghti bil-protezzjoni sussidjarja meta jkun nghata
dan l-istatus minghajr ma l-kundizzjonijiet ghal dan 1-ghoti jkunu ssodisfatti, abbazi ta’ fatti li
sussegwentement gew irrivelati li huma zbaljati, u ghalkemm il-persuna kkoncernata ma tistax
tigi kkritikata li qieghda tqarraq b’dak 1-Istat Membru f’dik 1-okkazjoni.

Firem

